
GOUVÈNÈ CUOMO ANONSE SCHLUTER SYSTEMS GEN POU AGRANDI 

OPERASYON FABRIKASYON NAN NORTH COUNTRY YO KI PRAL KREYE 46 
NOUVO DJÒB 

 
 
Jodi a, Gouvènè Andrew M. Cuomo te anonse Schluter Systems, L.P. pral agrandi 
operasyon fabrikasyon nan Plattsburg, Clinton County. Konpayi ki konn poze mozayik 
sa pral envesti plis pase 22 milyon dola pou konstwi yon nouvo etablisman fabrikasyon 
atizay depwent sou 40 karo tè li genyen nan Rejyon Nò New York. 
 
“Schluter Systems se yon eleman kle nan ekonomi North Country pandan apeprè 30 an 
deja, epi nouvo agrandisman sa pral asire angajman sa kontinye pou dèdeseni ankò”, 
Gouvènè Cuomo di. “Agrandisman sa, ansanm ak lòt ki menm jan ankò toupatou 
atravè eta, se plis prèv ki montre efò pou nou amelyore ekonomi rejyon nò an ap mache 
epi sektè prive a ap rann yo kont de efò sa yo.” 
 
Schluter Systems pral envesti plis pase 22 milyon dola pou konstwi yon nouvo 
etablisman fabrikasyon ki mezire 45.000 pye kare ki sètifye LEED epi ajoute 200.000 
pye kare pou agrandi depo yo gen kounye a. Empire State Development pral founi kredi 
taks atravè pwogram Excelsior ki baze sou pèfòmans ki ka rive jiska 600.000 dola, an 
echanj pou angajman konpayi an genyen pou kreye 46 nouvo djòb epi kenbe 236 
anplwaye ki la deja nan Clinton County. 
 
Prezidan ak PDG ESD a, Delege Howard Zemsky te di: “Se egzakteman nan jan de 
kwasans biznis ak agrandisman sa yo Eta New York la bezwen envesti epi kominote 
North Country nou yo pral benefisye anpil nan 22 milyon dola sa Schluter Systems pran 
angajman pou ogmante operasyon fabrikasyon nan Plattsburgh. Avèk nouvo 
envestisman sa, nou ap atann nou a kreyasyon nouvo djòb, yo pral kenbe plis pase 230 
anplwaye ki la kounye a yo, epi sipòte nouvo opòtinite fabrikasyon nan Rejyon Nò New 
York yo.” 
 
Prezidan Schluter Systems lan Marco Ludwig te di: “Gen plis moun k ap poze 
mozayik, konstriktè/bòs mason ak mèt kay k ap chwazi pwodwi Schluter yo pou fè 
nenpòt pwojè mozayik yo genyen, epi agrandisman sa n ap fè la posib gras a kwasans 
sa. Etablisman ak moun Plattsburgh yo enpòtan anpil pou siksè nou nan amerik dinò a, 
epi agrandisman sa pral ede konpayi a pou l kontinye ogmante kwasans sa. Nou gen 
Pwogram Djòb Excelsior la larekonesans paske li founi anpil sipò pou envestisman 
enpòtan sa yo, epi li ede n kontinye patenarya nou genyen ak kominote a.” 
 



Schluter Systems etabli rasin li nan Rejyon Nò New York depi apeprè 30 an. Pwodwi 
konpayi yo espesyalman konsepsyone pou endistri mozayik la pou asire enstalasyon yo 
kontinye gen menm entegrite ak menm dirabilite yo te gen avan. Liy pwodwi Schluter 
Systems nan gen ladan plis pase 4.000 atik, soti nan jonksyon mozayik, manbrán 
dekouplaj, ak pano enpèmeyab pou bilding yo, rive nan sistèm chofaj elektrik pou atè ak 
sistèm douch yo. Jodi a, konpayi a gen twa sikisal nan amerik dinò: Plattsburgh, New 
York; Montreal, Quebec; ak Reno, Nevada. Pou plis enfòmasyon vizite 
www.schluter.com. 
 
Senatè Betty Little te di: “Sa a se yon bon nouvèl pou North Country. Mwen vrèman 
kontan ke Empire State Development fè patenarya ak Schluter Systems pou yo asire ke 
bon jan Konpayi sa ki la lontan kontinye gen yon avni ekselan nan Plattsburgh. Pa gen 
anyen ki te ka fè m pi satisfè pou anplwaye yo ak fanmiy yo.” 
 
Manm Asanble Janet Duprey te di: “Se te avèk plezi mwen obzève Schluter Systems 
agrandi etablisman l yo pandan ane ki sot pase yo, okòmansman lè mwen te Trezorye 
Clinton County, epi kounye a antanke yon Manm Asanble. Valè bilding yo konstwi, plis 
valè moun lokal yo anplwaye fè Schluter vin youn nan pi gwo anplwayè nou genyen. 
Mwen kontan anpil yo ap agrandi ankò avèk etablisman fabrikasyon 22 milyon dola sa, 
epi mwen remèsye Prezidan Ludwig ak ofisye lokal Schluter yo paske yo kontinye ap 
envesti nan North Country.” 
 
Prezidan Lejislati Clinton County a, Harry J. McManus, te di: “Gras a sipò Gouvènè 
Cuomo ak ESD, 22 milyon dola envestisman konpayi an pral kreye nouvo opòtinite pou 
rezidan Clinton County ki renmen travay di yo. Antanke yon pwen lankraj biznis pou 
kominote Plattsburgh la, nou kontan anpil pou nou wè pwojè agrandisman Schluter 
Systems lan ap pran pye epi nou ap atann nou pou selebre finisman etablisman 
fabrikasyon an nan jou k ap vini yo. Nou vrèman kontan anpil yo chwazi agrandi nan 
Clinton County.” 
 
Sipèvizè Vil Plattsburgh la, Michael Cashman te di: “Schluter Systems enpòtan anpil 
pou kominote biznis Plattsburgh la epi li se yon patnè solid pandan apeprè 30 an deja – 
k ap apwovizyone apati konpayi lokal yo epi ki anplwaye dèsantèn travayè atravè tout 
konte a. Nou remèsye Gouvènè Cuomo pou sipò l bay pwojè agrandisman enpòtan sa 
epi nou ap atann nou a kreyasyon nouvo djòb fabrikasyon, la nan etablisman 
Plattsburgh la.” 
 
Prezidan Chanm Komès North Country ak Ko-prezidan Konsil Devlopman 
Ekonomik Rejyonal North Country a, Garry Douglas te di: “Schluter se yon trè bon 
anplwayè epi li se yon pyès enpòtan nan kwasans group konpayi entènasyonal sa yo ki 
chwazi Plattsburgh ak North Country kòm yon kote ki ankouraje siksè ak kwasans. Nou 
apresye yo evidaman fè lokalite nou an konfyans ansanm ak patenarya Gouvènè 
Cuomo kontinye ap fè pou l ede konpayi tankou Schluter yo, agrandi epi kreye plis djòb 
isit la nan North Country. Schluter ak rejyon nou an ap vanse pi devan epi y ap monte pi 
wo!” 
 

http://www.schluter.com/


Prezidan Clarkson University ak Ko-prezidan Konsil Devlopman Ekonomik 
Rejyonal North Country an, Tony Collins te di: “Anba Gouvènè Cuomo, Eta New 
York ap envesti nan konpayi tankou Schluter Systems, ki gen yon istorik inovatè pou 
kenbe liy pwodwi li yo alamòd nan yon mache konpetitif. Nan kad vizyon Konsil 
Rejyonal la, North Country ap dinamize kominote yo lè l ankouraje kwasans ak 
agrandisman endistri fabrikasyon yo sible yo.” 

